
(B#l K gE) &4 - B 2 7 (TaliBehuy) * *8 - Yapit Tali %35 354k o
Mhway balay nyux ta’ kmlux la,/Tali" Behuy

nyux saku’ maras mkrroq na inlungan, muwah gmayah trakis,
nyux msyauw balay qu kinlhangan mu trakis la,

nyux saku’ maras mhway na inlungan, mwah smr’zyut isu’.
yu

soni’ gani ga, psggazi hi’ su qu trakis la,
trakis! mhway su balay,

isu’ qu nyux pqyanux sami ‘Tayal,

ini’ sami k’uzyay.

nyux saku maras mkrroq na inlungan,
pinsgayan misu bway su’ la,
ru thwazyaw maku’ qmpul qu wayal qrngsan na trakis uzi,

biqi sami mqoyat, ru iyat pskyut qu nniqun myan!

nyux saku’ maras mkrroq na inlungan,

muwah saku tmatuk tunux uziy!

(£ 523384 ) 24 - B 2 7 (TaliBehuy) % *8 - 3% B2 (Buya Bawnay) *
Fedk e
Smli’ ru sinbbaq laylaqi’ sa zik na psgagay,/Tali’ Behuy

[ Lmuhuw mqwas] :

u~ talagay la ulaqi’ i~

nyux ta’ ini’pkmtayhuk la, ki! qnxan na ulaqgi~
puqing nqu kini’an bbnkis qani ga wahan la!
tuliq! tuliq!

leliq kakay s’ulah!

nanu’ yasa u~ y!

leliq ki tari’ mamu,

glu squ hbawt na rgyax,

glu squ zayzyuwaw nqu rgyax ru sasap na llyung,
hmkangi’ squ blaq kki’an nqu ulaqi’ kinbahan.

nanu’ yasa u~ y!

muluw simu kki’an na tgyumu’ nqu rhzyal,
sbqi nqu gsya’,

usa’ hmkangi’ ki lwax,

gpring tsasaw nqu laylaqi’.

laxi zyungi’ Gaga’ na ‘Tayal,
laxi zyungi’ lhani’ na ‘Tayal,
mamu ga kinhulan na ‘Tayal,

laxi zyungi’ kinhulan mamu,

laxi pgiway qlcing ru pala’,
mssli’ inlungan ru mggluw,

laxi agal meloh na inlungan.

(A2 &% ) =¥ £ (Lesa Behuy) % *8 - 3% F £ (Buya Bawnay )~ ft % (Lomuy
Taya) *%3iZiedk o
Pslkawtas /Lesa’ Behuy

— ~ Minrawmul ru sm’ inu’  squ kinbkisan
[ pslkawtas] :

lkotas lkmButa’,

nyux msli’ bbang sqani squ kwara’ kinbahan su’,
blaq sami mlahang qutux kawas gani,

innbwan myan kwara’ qutux kupu’ gani ga,

wal su’ myan (spngsa’) sbiq kwara’ qu rngu’ myan,

mhway su’ ga klhangi sami kwara’.
-~ ~Mlawa'  kinbkisan mwah mplaw maniq
[ pslkawtas] :

kwara’ lkmButa’,

‘wah maniq snabu’ mu qani.
mhway simu balay qutux kawas qani,
klhangi kwara’ qu ‘laqi’ su’,
kwara’ bniq myan gani ga,
gani sqani kwara mamu’ 1ki,

pgyaran simu lki!
[pingzyu” ] :
pgyaray simu la!

284 ) FH - Erad (Atung Yupas) ¥ 5 o 3k £ (Buya Bawnay) - it
# (Lomuy Taya) %3 oék o

Zik na psgagay  Atung Yupas
[ Lmuhuw mqwas] :

‘lagi’ na’ ‘Tayal!
ini’ ktnaq ki’an ta’ la!
si gluw llyung, mkaraw rgyax qasa lki!
maki’ blaq ki’an lga,
si qyanux kya nanak 1ki!
usa’, usa’, usa’, minblaq mita’ sinnyaxan wagi’,
usa’, usa’, usa’, mita’ mtasaw na qsya’.

tayta’ simumtl’ ux.

usa’ mlu’ hbot rgrgyax

usa’ mlu’ qqwang llyung

maki’ blaq ki’an lga,

si qyanux kya nanak la.

usa’ mtazil hhbun na llyung,

usa’ pgara’ sasaw ‘laqi’ kinbahan,
kya qu wal mtgyahuq ke’ ga,

ani minblaq magal khzi’ mhuway,

teta’ simu musa’ minblaq mspi mqyanux.

maha ni kya qu smoya’ su’ pnbu ayang na pali’ qyawan,
pqgara’ kakay su’,
aki ta’ inblequn mplaw gmtan.

laxi usa’ mss’uluh,

kya qu gmayat panga’ tokan ga,

ani minblaq ptwazyaw gingqran tunux bubu’ na yaya’,
teta’simu minblaq zmangay sinnyaxan na wagi’.

ru mtasaw na qsya’.

(#AF ) &4 - L 2 7 (TaliBehuy) 5 *8 o i3 (Lomuy Taya) *%3F &8k -
Sm’atu’ Tmubux ~Tali"  Behuy

soni’ gani ga, nyux misu’ ‘blun sqani qu ghap maku’.

phbku’ su’ squ gmayah gani ga!

ps’unan su’ kwara’ qu gmayah qgani,

ru mosa’ yan na bsilung kinmtasiq qu trakis maki’ squ qmayah qani.

nanu’ yasa inlungan maku’ balay pngsa’, qu rhkil gani ga,
mosa’ si ptrngil squ rhzyal qani qu ghap maku’,

ru mosa’ si kblaq m’rkyas squ rhzyal qani.

llungun balay pinqzyuwan bnkis sraral,

tmubux trakis gani ga,

rmatan naha’ squ gsinu gani,

ru nanu’ yasa qu smqoyat naha’,

lokah qu hi naha’,

blaq kwara’ pincyuwagun naha’,

mgqas kwara’ qu ka kinbahan naha’ ru kwara’ ggluw naha’ la.

nanu’ yasa ° bleqgaw maku’ tegalu’

ana kya qu wal mpsazyu’ squ rhzyal gani,

ini’ ga bnkis sraral wal naha’ pqolan ru wal naha’ pszyuwan rhzyal gani ga,
baqun sbalay qutux ghzi’ gani kwara’,

ru blequn nya’ kbalay kwara’qu mgyaqih nqu uraw qani,

yaqih na kayal,

yaqih na zyuwaw,

nyux qu ghzi’ qani, mosa’ nya’ qwaxan qu kwara’ kinyaqih qani.

nanu’ yasa na balay maki’ maha gigas na n_gaqaw gani ga,
s’aras qutux ngta’,

ru gqwaxan nqu ramu’ na ngta’ qu rhzyal qani,

baha hmswa’, blaq qu cinbuxan ta’ skawas Iga,

ana ta’ in1’ si ramu’ ngta’ lga, blaq uzi la.

(»£F) &4 - B %% (TaliBehuy) * *8 - [it% (Lomuy Taya) *%3F iwék
Smi’khu’ /Tali" Behuy

ryax soni’ ga, nyux ta’ musa’magal squ gaga’ta’ ‘Tayal,

smku’squ kinlhan kinnluh s ka pinbahu’, syun ta’ squ khu’.

wayal inblaq psqzyu’ na bnkis maha:

psku’ simu squ trakis qu khu’ qani ga,

anay ta’ statuk tunux qu kbalay rhzyal qani,

ka hazi’ wal ta’ t’qun smayu’.

mqwalax ru mstmaq pinbahu’ Iga,
wayal ta’ s’angun qu kayal pi?
mqwalax ru mstmaq pinbahu’,
wayal ta’ sheli rhzyal pi?

iyat kbalay squ uraw ka ki’an ta’, nyux ta’ s’angun pi?

nanu’ yasa qu siga spngsa’ ta’ qutux ghzi’, inlungan ta’ balay tmatuk tunux.
laxi zngi snbil ni kinbkisan ta’ rhzyal, ru gaga’ na qyanuxb,

laxi zngi qu gaga’ na ‘Tayal,

laxi zngi qu pincbaq ru kingbagan na bnkis.

‘lagi’! sm’yunaw squ qyanux na ‘Tayal ki!

(P 7 )» BE - % 3 (Tingting Payan) %3Fizék o
Gmuzyaw mita’ squ pinbahu qu Mrhu,/Tingting’ Payan

maki’ gsahuy ni gaga’ myan ‘Tayal ga,

bnkis ka musa’ smhaylaw gani ga qutux squ iyat kinqiri’ na zyuwaw.

bnkis myan ga skita’ naha’ sa zik na pkluh ini’ ga zik na pkluh musa’.
qutux qutux khu’ cinngasal ga kzzyawn naha’ musa’ mita’.

gani hiya’ ga nyux mwah mita’ squ pinbahuw na qutux qutux ngasal,

aki naha’ baqun suruw na smi’ khu’ ka pslkotas ga,

nanu’ yaqu’ qutux kawas ka mintxal pslkotas qani.

pslkawtas qani ga giwan na ryax psmyan na sami ka ‘Tayal.

ryax nasa ga ryax nqu mrraw ru mbbiq squ pinbahuw.

puqing sinnonan gaga’ qani ga “qutux bwax ga rmanga’ qutux niqan .
mnaga’ ru mbbiq ini’ ga qutux kawas,

ryax nasa ga mtnaq mnaga’ kwara’,

wayal sm’ inu’ ka binkaysan ta’ anan na glglu na wayal ‘san na ‘laqi’ ta’,

‘Tayal hiya’ ga splawa’ ta kwara’ rrrangi’ ta uzi.

(fenfoEd % )> 3 &£k (Temu Kumay) # v 4% & ~ 3 Z R %3F ek -
Binkgan na qutux ngasal /Temu’ Kumay
inringan myan qaniy ga kahul sa Hakaw Yayin.

nanu’ yasa qu wiwan na spyang na bnkis myan ganiy,

nanu’ qu Yaki’ myan qaniy Sazyun Qawin Yaki’ myan ganiy.
nanu’ ‘laqi’ nya’ mlikuy qaniy ga.
sazing qu ‘laqi’ nya’ mlikuy.

cyugal qu ‘laqi’ nya’ kneril qaniy.

Puh~ nanu’ qu sazing mlikuy ganiy.

spyang qsuyan Ulay Hakaw qaniy, sazing qaniy hya’ ga.
Batu’ Hakaw qaniy.

kneril qaniy lga.

pyang gsuyan qa.

Sugi Hakaw qutux.

Yasin Hakaw qutux.

Buku Hakaw qutux.

nanu’ Batu’ Hakaw qaniy Iga.
yasa qu bbnkis myan.
‘lagi’ nya’ ganiy,Kumay Batu’ ga.
iyal giwan ‘lagi’ nya’ qaniy,
nanu’ knan qaniy hya’ lga,nyux nya’ wiwan sinbilang Kumay Batu’ qaniy.
wiwan knan ‘laqi’ nya’ qaniy.
Temu’ Kumay qu ‘laqi’ nya’ gqaniy.
nanu’ kneril Kumay Batu’ gqaniy.
Pitay Nawi qu yaya’ maku’.
yaba’ maku’ hya’ Kumay Batu’ qaniy.

(FH3IHLE :ﬁ-ﬁ??r e RFlI2AE R P )R B £ & -v4 * (Yuming Hayung)
¥ g o 3%k W2 (Buya Bawnay) *%i53sékr -
Sin’inu’ squ llkawtas ka gmnlu mtciriq ki Gipun sa pintrigan Tapung, rngu’ naha’
mlahang squ rhzyal ta’ / Yuming Hayung
pox~
lkawtas Batu’! lkawtas Nawi’! lkawtas Botu’!
sin~ nu~ bil su’ sami u~ ‘laqi’~,

wal myan kayran papak, minlahang sa hbun na Bilaq,
nway ki wah~ ana si say nanu’~

ini’ ta’ ghgihul gnxan mwah hmiriq rhzyal ta’ ita’ Mrqwang,

musa’ ta’ smyuk uzi ki wah!

sawni’ la~ la ana simu wal m’abi’,

sami ‘laqi’ kin~ nu~ bahan, iyat myan zngyan hu~ way ‘buk mamu, kblag myan
mqyanux ki wah!

kwara’~ kin~ nu~ bahan gani blayqa sami mssi’ inlungan,

glgay myan rapar su’ lkawtas.

nway ana yasa nanak.

ulung su’ simu thuzyay sami mqyanux sawni’,

llaqi’ kwara’ qu kinbahan misu qani~

hazi’ na wal naha’ zngyan,

talagay~ maymaw msbuq rawziq...

Gaga’ ta’ ‘Tayal kay’ ta’ ‘Tayal wal ungat kwara’ lki wah!
nway la~ ki wah~ msklawkah,

aki’ naha’ baqun kwara’ qu pin’aras llyu na hmali’ ki wah~

izyat ta’ pqtnaq ki’an Igwah~
bay’nux Sbazyan gani Iki,

si ta’ kaki’ sqani lga,

ana abaw na magaw,

abaw nqu yahu (ga)

pqgawlan (na) laylaqi’ kinbahan,
maha qu lkawtas ta’ IkButa’.

layliq ki~

layliq tari’ mamu,

glu sasap nqu llyung,

karaw squ hbawt nqu rgyax,

usa’ ki~ mlkangi’ squ kki’an mamu lgwah!

maha qu lkawtas ta’ IkButa’

cingay balay qu ryax lga~

tayhuk squ bay’nux nyux ta’ ki’an (ka) Cinsbu’ krahu’ qani qu lakatas ta’ lkButa’,
lkawtas ta’ IkPayhu’,

bnkis ta’ ka wayal glayng, (wal) gmlu tuqi’ na hawngu’ utux.

nanu’ yasa ulaqi,

nbkis ta’ ga,

wayal mawzyay balay hmkangi’ kki’an (ru) qnxan nqu laylaqi’,
mkaraw squ bay’nux nqu Sqabu’,

5, 9

mkayal kya maha’: aki’ ta’ mkura’ (tay)inu’” qu zmagal mtsway kasa’.

talagay~ kyalun nqu lkaws lkButa’ (maha):
’glu ki~ hbawt na rgyax,
int’ta’ squ Papak na qwaqa’
glu squ sasap na llyung,
mulu simu blaq na rhzyal,
mtzyuma’ na uraw.
sbiq nqu gsya’ (Iga),

usa’ hmkangi’ qara’ na qpring,

sm’su’ (squ) musa’ s’agal nqu laylaqi’ kinbahan.
aki’ maki’ qu nniqun nqu ulaqi’,

kana pgawl qutux qara’ nqu maqaw,”

maha qu lkawtas ta’ (IkButa’).

nanu’ yasa ki,

gbyan siyawni’ qani ga~ (pinqzyuway simu ki)
innwahan qmpul gapar na lkawtas ta’ lIkButa’,
minbzyaq squ tayux nqu ??? Kuyan gani,
mhtu squ rgyax ka Binkugan kraya’ qani,
mbzyaq squ hbun nqu Hibung, llyung qasa,
musa’ lawzi ki,

mbzyaq squ hbun Ttunan,

musa’ lawzi ki,

musa’ mbzyaq hbun Bbilag;

musa’ lawzi ki,

mbzyaq tay kyabu’, musa’ squ Gawgan,
musa’ squ bay’nux Sbtunux.

musa’ squ binkan naha glcing (ka) Bnka’ gasa la u~wah!

cingay balay ki~
wayal ms’ay’yu qu bnkis lki~
tayhuk sawni’ lIga ki’a pira’ nqu seng na kawas; pira’ kbhul nqu kawas?

ini’ ta’ baqi Imnglung lasa la ulaqi’~

nanu’ yasa~

gbyan sawni’ gani ga;

nyux ta’ musa’ smksa’ "buk nqu nbkis ta’,
nyux ta’ musa’ izyat pzyungi’ sinbilan pcbaq qqyanux na ita’ ’laqi’ na *Tayal.
kmayal qu bnkis ta’ maha :

”laxi zngi ki ! inkhulan su’, laxi zngi ki!
isu’ ga ’laqi’ kinbahan nqu lkButa’;

ini’ ga, kinbahan nqu 1k’ Ayan;

ini’ ga, kinbahan nqu ?77;

ini’ ga, kinbahan nqu ??? na Yungay;
Yawi’ nqu Pot qani;

ini’ ga, kinbahan nqu lk’Ayan la laqi’~”

msgagay kwara’ Iga~
nyux ta’ ini’ pkbbaq la zngyan ta’ kwara’ qu inkhulan ta’,

puqging nqu ramu’ na ’Tayal lki~

nanu’ yasa (qu) ryax na gbyan sawni’ qani ga~

nyux ta’ musa’ hkngyun lawzi qu ramu’ nqu isu’,

kahul su’ inu’?

ima’ balay qu bnkis su’?

minkahul su’ inu’?

aki’ maha gani mkbbaq qu ’laqi’ kinbahan ryax si~yaw~ni’ maha sami Imnglung.
ini’ myan zngi ki~ gaga’ na *Tayal,

qnxan nqu ’Tayal;

laxi balay zngi ki~ inlungan ginzyatan.

kinlhangan lk’aba’ mamu,

bali simu aki’ nma’ mqyanux izyat kahul squ Pusa’ ni yaya’ mamu pi?
ita’ ka qutux qutux hi’ ga,

‘mubuy kya qu ramu’ ta’ ;

nanu’ yasa (qu) gbyan sawni’ ga,

nyux ta’ mawsa’ Inglungun,

usa’ magal cikay pingmahan ta’,

anan na qutux quru’ nqu sayhuy ;

ana qutux abaw nqu ngabhi ;

ana qutux tumaw nqu bway na trakis.

aki’ ta’ sbuling miq squ lkawtas ta’ wayal gmlu squ hawngu’ na utux qasa la u~wah !

fEiESEEGRENE R T - fn 7ot Buta’ f T ANEE S AL HF R
S > AREEAER T B IERSAPE VIR - AN R TR AR EHEK
Kuyan ([ — Binkugan — Hibung — FH& — Bbilaq — =J¢ — Sbtunux —
Bnka’ (510 fafil) HYEHERSAE - REEE AR S A A SEC e tHAVEIR - Al
SeC H CATEARY AR -

NET I

nyux sqa kwara’ qu lelaqi’ snbil mamu gani,

ru snsi kwara’ qu Ipyung nyux mwah mlu sami gani.
khangi sami ru blaq sami mlahang muwah myan qani,
ru aring kira’ qani ga, blaq mlahang qu laqi’ qani.
kana nbu’ ru aki ms’inlungan,

ru aki balay mlahang squ hzyal,

mlahang squ galang nha,

teta i kana pkyut qu snbil mamu.

lkotas kwara’ mamu,

nyux i wal i m’abi’ sqani wal mkramu sqani,
gani ga, pplaw mamu gani, pplaw mamu gani.

(F9d ) EEAIAET R & 30 L el B addae 47 R gt 3 KR Ar iU g i

ERAE S I AP
3~<%%%@>

laxi p’agal nqu ms’llaw ???
laxi kzyan nqu bqzi’,

laxi agal nqu maylun na abaw na bgazyaw maha qu bnkis ta’.

Bali baqun ki~

mqazyat su’ ’laqi’ mpanga’ wakil na tawkan

mulu (mita”) su’ squ mpanga’ squ wakil na kgiri’

usa’ mppaqut na inlalungan kinnatan na bubu’ na yaya’.

inblaq plpu, msincyugal, msinspazyat kinnatan bubu’ na yaya’ ga.
laxi pbbiq ’laqi’, mawsa’ ringan m’yaqih mqyanux na ’laqi’.
mawsa’ naha’ ’ringan m’ubu’ kwara’ qu innalungan naha’...
maha qu bnkis ta’:

inblaq balay musa’ pgwazyaw pqyanux nqu ’laqi’,

maha qu binnukis ta’.

(FHEE A ) WP AT HRE AT FE > INERGEMA - WA
A IS T > (EEE O TR Y MU ARG T i E 4 -
SR N NAEIE W LAV SR -

g~ (HEf)

pux~ rawin malLawsing,

taqu pin’ras hawku’ ni Makus gani ki,

taqu pgyah qu blihun su’ gani, ana si say nanu’ gani ga sinbilan lkawtas ta’ 1kButa’.
laxi pqiway pala’ ma,

laxi pgiway glcing ma,

maha blag qu pinmmwan utux, pinmmwan na ’laqi’ qani ga,

musa’ mbhuzyaw ’laqi’ ta’ kinnubahan,

kana pskyut qu insuna’ na ita’ ka *Tayal.

pux~ sun nanu’ balay qu ulaqi’ nubkis sinubilan na hngzyang wah! ulaqi’ ta’ misu qani
wah!

talagay llagay, Payan gbsuzyan mlwax,

nyux su’ thuzyay mkaraw hmzinas (q)quri na tuqi, quri’ na lupi’ innwahan su’
pasbbayhuy gani ?? wah!

sawn misu talubu balay ga, iyat nanak sita’ tamasuqi kwara’ ka zzyaw panara’agan ta’
kwara’ 77?.

aw. (tmatuk tunux.)

na ulaqi’ saw simu talubu rawin,

taqu sami ka gazinut maLawsing,

hway su’ qani ga,

nyux sazing t’aring Imhlah ’uraw,

ini’ ga, pgisa maha nanu’ awsa’ naha mhul qaraw ru rmuru ghawtul qlqalang bzinah ga,
izyat bgbaqun innalungan na ulaqi’,

sawil(??) la lalubu, sinubilan nbkis ta’ karahu’ maha u~ giwan na wal su’ pbuling llyu
na hmali’ maha:

laxi usa’ maqaqiway squ pala’ ma,

pux~ kwara’ ’laqi’~

saw simu llubuw sinbilan na bnkis ta’.

talagay kin pgasun soni’ gqani ga,

ana minkahul inu’ qu lelaqi’,

simu ka nyux m’utu’ ’llaw na gaku saw simu wah!

talagay lalagay~ simu qani ga, pgasun na inlungan.

simu qu ’laqi’ ga,

laxi balay u~ zngi qu sinbilan na bnkis mha ??? kwara’ qu innaga’ ta’ bnkis,
giwan na tnatuk ta’ tunux bnkis wayal mkzzik zik na rhzyal qani ga.
ini’ ga, cinrapar nya’ kwara’ qu rgrgyax qani ga,

bali ta’ bgbaqun inwahan na bnkis ta’ wah!

talagay~ lalagay~ soni’ memaw sbuq la roziq (myan) kun ka bnkis,

hway nanak yaqu qutux (???) bnkis gqa anay maku’ strahu’ smunan wah!

ux~ mButa’ ka min’aring mqyanux Papak na Waqa’,

wal su’ rasun kwara’ ’laqi’ su’,

wal su’ srpus minnugayang kwara’ qu ita’ ka ’laqi’ tan simu kwara’.

nyux lelaqi’ nya’ ttaypuq qani ga,

iyat minhmut minkahul inu’.

spzyang balay ga minkahul ta’ bnkis qutux balay qu sbqi ta’ saw simu wah!
soni’ qani lga, nyux ta’ ngayan soni’ qu kinraral snramant ta’,

kinmlhngan soni’ qani ga, musa’ ta’ pin’aring musa’ mgbaq qu gaga’ na kinbnkis
sraral,

ana cikuy qu uwah maku’ tlubuw saw simu ga,

laxi si bzinah, agal qutux,

ana balay qutux cipuq na zywaw ga,

si inlungan mamu kwara’ ’laqi’ wah!

ux~ soni’ qani ga~
mYaba’ myan minkahul kya Papak na Waqa,

nyux su’ sinbilan qu ’laqi’ ta’ taypuq qani,

memaw nyux m’aring mgbaq saw syaw bnkis wah.
taqu ’laqi’ su’ gqani ga,
nyux memaw mskura’ ’osa’ nha tmatuk tunux isu’,

kwara’ qu bnkis myan nyux maki babaw qani wah!

pux~ son nanu’ balay la?

bnkis krahu’ ana ka ungat qani qu inlungan gbuci’ su’ wah!

taqu gbuci’ su’ krahu’ uwah su’ kinlhangan ’laqi’ kinbahan soni’.

ana balay cipuq giwan na nha bingun ginnalu’ nha’ smunan ga,

musa’ nanak qu ghzi’ myan qani’ qu awsa myan tmatuk tunux simu

wah~

pux~ sunnanu la yaba’ myan nyux mskura’ squ gaku’ gani.
ana nyux ms’aring sqani qu ’laqi’,

ini’ ktnaq kwara’ ubuy *Tayal myan qani ga.

ini’ ga, sinsi myan qu pcbaq kahul la Bunun,

iyat ga, kahul mPangcal,

ini’ ga, gluw na Paywan,

ini’ ga, gluw na pplmukan,

nyux mlahuy soni’ ga.

nyux bengun na mLawsing ghzi’ qutux kopu’,

atu’ (??7?) bnkis, anay myan pskura’ simu kwara’ inlungan.
inblaq klahang na pali’ su’ krahu’,

ani krangi’ pali’ na ngta’.

kwara’ qu ’laqi’ su’ qani,

te musa’ bbaq mlahang qutux qzyunam krahu’ wah!

ka wal m’abi’

yasa qu usa’ maku’~ bnkis krahu’ ~ nyux maku’ sgleng qu lelaqi’ kinbahan gani ga.

yaba’ utux!

talagay lalagay kinkhmay kinbahan lelaqi’ gani,

ini’ ga, nyux maki’ qu yaqih na utux, ’osa’ nha’ mtkari’,
ini’ ga, qmpul sa sesyaw na whwahi.

agal kwara’ qu zywaw ka yaqih aki mwah tamilis sa ’laqi’,
klhangay ta’ bnkis ta’ IkButa’ wah!

aring kira’ ga galaw na utux bigan ta’ utux bzin’ Ipyung ta’ krahu’.

(2020 FZHEYNMEESS) RyiuE ALz BENMTE AR H B SRS I8 Y
Lmuhuw - EESCHAE FHES 2 H S 78 TR ENEE) - s iR AR

pux ’laqi’

saw~ simu na lubuw sin~no~bi~lan benukis ta’ mqa ru qahuy(qsahuy) sa ’Tayal
ponungan misu qani wah

taqu sami ka nyux min’aring minpusal mqyanux

ssaraw ta’ binnukis say syaw na z~ say syaw na luhung soni’ qani ga,

memaw balay mcinpuqing raral lungan maku’

mita’ saku’ sa qu ’laqi’ m’iyuw musa’ pasazyunaw hala hala qu i-ta-lagay trahu’ taqu
oh ’laqi’ kinbahan ta’ na yu mKbuta’, ru ini’ ga lkmYaboh mkAyan

laxi mungi sinbilan binukis iyat ta’ llaxun qu mubuy ta’ niqun na binukis inrkyasan na
ita’ wah

Pox~ simu kwara’ qu nyux min-n-tama’ soni gani, ni-yox simu muwah meng sa hoku
pa’aras saku’ u ’lagi’ simu gani mtama sesyaw memong ngasal ga soni’ wah

talagay llaqi kButa’ ki nyux ta’ sinkhmayung qu nalay na ilngasal bin-nukis

ta’ soni’ k-tzyu’ maki’ ’llaw maku’ ka kin-b-bahan

gayzyu na na-bin-nukis sin-no-bilan na ita’ qu *Tayal

aring ta’ squ papak na waqa, haminsna stmayaw rhgryax qu hakas si’ ta-na-qzing,
anu~ pqzing lga muwah ta’ hnasun ta’ hbun na Tunan hbun na Payo hbun na Gogan
wal mrasun kwara’ qu ’laqi’ muwah msli’ soni’ ta’ qutux ryax soni’ qani ga

mpusal pin-na-mwal gasil sinrxan na gako sinrxan paqabaqun biru’ na soni’ qani

te qutux ga pgbagan biru’ soni’ qani ru qutux pinbhlan hala bin-nukis nyu-nyux nya’
sin-mbilas qu u ryax gqani wah

ta qu nyux mtama’ babaw na babaw na haga’ karahu syaw naba syaw na blihun pin-
na-tama bin-nukis gani

nyux ta’ minmayumo m-t-maw nqu in-n-h-lukus pgbbabaw na grhzya

ta kwara’ qu wal mkzzik rhzyal qu bnkis ga ana yan na wal kongat qu la-bi-nukis ga
nyux ta’ mqyanux kwara’ qu ’laqi’

laxi ta’ pgzyungi ru taqu soni’ qani ga

nyux maki’ babaw rgyax hbun na Nahuy kahul squ Papusyaw na Tawpu

gsya’ kahul sa Pintlaman gsya’ nyux mamu squn squ Nahuy hbun gani

nyux ma-sa-uluh kya ka qutux karahu na btunux spngan yan na inrkyasan Papak na
Waga

kwara’ simu qu ’laqr’

laxi zngi qu innubuy pin-pm-pala bin-nukis maha

laxi ta’ balay pt’alax

leqaw ta’ Imnglung kwara’ qu innagasal si-yaw nqu galang soni’ qani

ulung su’ qutux qu syaw na bsilung mtasaw krahu kya qu kin-na-balayan ubuy bunukis
maha

usa ru usa m-b-t-ghzyang p-c-beng gba’ laxi pt’alax simu qu u ’laqi’

wal maha qu sinbilan bin-nukis ta’ krahu son ci wang

te qutux haga soni’ qani nyux mepuga babaw na rgyax pksyuzing aring nyux pkbzyaq
qu wagi nyux smyax qani

giwan na hongu’ na utux

min-"aring na Papak ru nyux mb’zyaq sa qu biga-baqan biru’ soni’ gani la

ki’a ta’ nyux s’agal babaw na hongu na utux bin-nukis gani ga yan ka

ke’ nya’ maha laxi ta’ kzyaqih kwara’ qu u ’laqi’

niyan na nyux mtama’ squ qani karahu na gbsuzyan

ini’ ga wal pgleng llubuw na qu’laqi’ ini’ ga wal mtkari’ qu lubuw na kin-n-bahan na
mkButa’ wiy

syaw maku’ bzinah simu qutux mtama babaw na pinhgan laqux su’ nya’ nyux

pgbagan biru’ ma

() RIS EEEREE S0 BFERBEEGINISIEN Lnuhuw I T
HREMEASAN gaga’ » LMCTRMIEAFEATRL — BRI — HHESE —
T4 G — Payo SIIENE — =60 BEOATAERERE - 511353
BRI GRS BRI ) AR - SRS H IRk
BN L WREMERE « BOEE -

=~ (M AETHE)

han pux~ subaw misu’ na lubuw Ani mLwax soni’,

nyux saku’ min’aring Imuhuw soni’ misu rarimuyun sa ryax soni’ wah!
pux~ swa’ talagay lagay (m)zimu’ na ’laqi’ su’ qzinut mLawsing,
qutux inwahan su’ mincinkita’ ryax soni’ qani ga,

ubuy krahu’ yubing na bnkis ta’ krahu’ uwah ta’.

uwah ta’ mqyanux,

rasun ta’ msbu’ gnaniq,

minkahul squ inlungan inbyaqan bnkis lkButa’ wah!

sami ka qutux sbqi,

qutux balay sbqi,

uwah myan magal kwara’ saw misu’ aring na lubuw ki,

Ani mLwax.

ux~ talagay~ lagay llagay la Ani mLwax,

giwan su’ na nyux mtasaw balay bsilung soni’.

Iyat ta’ zyungi’,

iyat ta’ nbah malax qu sinbilan na bnkis myan lkButa’ krahu’.
talagay~ talagay~

aring sami kya binnkan na gwagi’,

qutux qwang na Papak,

kya qu innabalayan qutux sbqi,

kahul squ sami qu ’Tayal gani.

lagay llagay~,

aring sami kya sinbilan na bnkis myan krahu' |,
aring sami kya Pinsbkan ru hmzinas sami kya singagay na bnkis,
hnasun myan mwah sami Tqzing ru pinsgayan sami Palazyan.
aring sami kya kahul kya qu ’laqi’.

minkhmay inwahan pinkayaya’ mita’ na lkButa’ kwara’ qu rhzyal,
ana si say nanu’ minkhmay na ’laqi’ na klhangan na bbnkis Iga,
tuliq qu bbnkis ka blaq la tunux,

musa’ nya’ minnagagaw mita’ kwara’ qu b’nux sagaw na rgyax,
baqun mqumah qu rgyax inwahan nya’ kmzyaya’ ru sqasuw nya’ ’laqi’.
mha ana simu musa’ innanu’,

laxi balay pzzyungi’ musa’ mqqiway na inlungan ,

ana simu maki’ sa babaw syaw bsilung ga ,

ana simu maki’ ana inu’ na rhzyal,

laxi balay musa’ pinakzzik na gryung,

laxi balay pbbiq na gryung qu wal mha sinbilan gamil tuqi na mha bbnkis myan,
sami ka Mknazi’ wah!

nanu’ yasa qu soni’ ka rimuyun soni’,

bali ’abasun ta’ musa’ qmasi na’ ang qu zywaw gani ga.

nanak yaqu qutux sinpyangan ini’ ga bnkis mha,

hzinas qu rgyax qani ru musa’ minbalaq mqyanux kya bsilung,
qquri na lupi’ ini’ ga say syaw na llyung ka,

musa’ baqun mqumabh.

wal mha qu sinbilan ke’ na bbnkis myan.

Vg ~ ( Mknazi B Mrqwang JiE SR 4% )

pux~ son nanu’ llubuw na minkahul ’laqi”’ mLawsing rarimuyun la,
Ani mLwax saw misu’ rarimuyun.

balay ga aki’ maku’ skun bzinah,

ini” hmei Impuw gaga’ na kinraral qani,

136



hway su’ nanu’ wah agal qu tunux bnkis na ’laqi’ sa misu gani.

sinbil na bnkis ka kinraral ga agal ru teta’ su’ baqun Imnglung.

anay ta’ sa agal sa kinbabaw na inlungan.

iyat ta” musa’ masasagaw bzinah wah | musa’  yaqu kahul squ bnkis ta’
krahu’

ana k_yan na wal mt’ aring na llyu na hmali’  sraral kwara" qu lpyung krahu’
wah !

yaqu sami ka Mknazi’ anay simu tmatuk tunux bnkis krahu’,

ana mha qani qu lubuw na mqzinut na squliq ga, swali sami.

ana si say nanu’ qani hiya ga,

nyux ta’ hmgiru’ ska’ na pintasan biru’, pcbaqan na lelaqi’ ta’ raral wah!
pux ~ llagay Ani mLwax !

yaqu ryax soni’ inwahan su’ minnaya na minu wagi’,

ana k_yan na nyux mkilux kwara’ qu inkahulan gagap na qwalax ga.
qani hiya’ ga iyat maku’ balay hk’yun,

syun maku’ yubing, izyat maku’ qasuw simu,

aw’ wal k_yan nasa qu pinongan myan sami qu ’Tayal.

giwan na wal sami mbbiq hmali’ iyat teta’ isu’ gani Iga.

ungat k yan nasa qu gaga’ m_yan misu qani la,

iyat balay musa’ mkssyaw kya kwara’ qu ’laqi’ myan ga,

kinkhmay na lelaqi’, kinkhmay na lelaqi’ ru kinbahan nha’ misu qani wah!
pux ~ talagay llagay la Ani mLwax,

lubuw na mqgzinut Lesa’ sawn misu’ lubuw qani ga,

ana su’ ptasan ska’ na biru’,

laxi Ix1 musa’ pinhmei bzinah qu lubuw na kinubkis sinbil bbnkis myan,
hlahuy na bsilung krahu’ saw misu’ lubuw wah !

pux ~ talagay llagay mnwah qu Ipyung krahu’ wah !

nha’ qu gmasuw minp’aras syaw qu gzyunam,

abas balay qu gqnxan sraral ka ki’a

ana ni minaki’ gsinu sraral ga,

ungat balay qu nniqun myan sami ka bnkis sraral,

ru ki’a mha ’siga mha mlukus lukus na kyahil na prpara’,

ini’ ga bzywak ini’ ga qgsinu,

yasa qu plakusun myan sami ka lelaqi’ na Mknazi’.

wayal pinsragun matas nqu bnkis na krahu’ minkahul Mrqwang Ipyung krahu’ ga,
simu qu musa’ tmatuk tunux sami ka bnkis Mknazi’.

ke’ *Tayal qani mqyanux kwara’,

aw ga wal smyuk qu Makanazi’,

abas balay qu yuhum krahu’, sami ka Mknazi’ bnkis myan,
hngyasun myan misu gani,

wayal sami mkin’uqu’, balay la.

huway su’ balay isu’ ka baybang wah !

ana sami minnaki’ syaw na bzinah na qlqalang .

ini’ ga ana su’ kneril isu” Ani mLwax,

saw misu’ lubu wah!

kwara’ kinhulan lubuw mu qani ga .

ana k yanisu’ ga, k yan kinsuruw qalang ga,

nyux misu sllway mha inblaq matas

kwara’ qu kinhulan na qnxan myan lelaqi’ wah !

